
Te Ibuobuoki mai 
Iroun te Tamnei 
ae Raoiroi

Baika a na Taraaki n te Maungatabu

E reireinai aio:

Uringnga bwa 
Antai Ngkoe

E reireinai aio:

Onimaki iroun 
Iesu Kristo

E reireinai aio:

Nakonako n te 
Kawai ma Ngaia

E taekinnaBeretitenti Eyring bwa e 
namakina kaungaakina ngke e wareka 
karakinan Nibwaai ngke e nako n anai bwaatua 
buraati mairoun Raban. E aki ataia raoi Nibwaai 
bwa tera ae riai ni karaoia, ma e kairakii ni 
katoa tai mairoun te Tamnei ae Raoiroi. E kona 
ni buokira naba te Tamnei ae Raoiroi ngkana iai 
te bwai ae tuangiira te Uea bwa ti na karaoia ae 
kangaanga karaoana.

E kaoiraUnimwaane Stevenson bwa ti na 

tei ni katoaa te tai ti taraira n te tirotaam ao ni 

kangai, “Auee, tanimai taraai! I bon rang 

ni kamimi! Ngai natin te Atua! E kinaai! 

E tangirai!” E na buokira karaoan aei ni 

kauringiira bwa antai raoi ngaira ao 

a kanga ni buokiira te Atua ao te 

Tamnei ae Raoiroi.

E tibwa karakinan Iesu KristoUnimwaane 

Costa ngke E tua bwa e na raoi te 

angibualka. Iai iroura ni kabane angibuaka, 

ke kakaewenako, aika a kangaanga i nanon 

maiura. Ma ti na bon aki kaitarai n tii ngaira. 

E na anganiira te korakora ao te rau ara 

onimaki iroun Iesu Kristo are ti kainanoia ni 

kaitarai angibuaka nako.

E karakina taekanaBeretitenti Freeman 
ngke e tangiria ni kawara te kawai ae rangi n 
onoti, e ngae ngke e rangi ni maraki toman 
waena. E aki kona n nakonako n te kawai 
n tii ngaia, ma ngaia are e buokaki iroun te 
tia kaira te kawai. Kanga ai aron te tia kaira 
Beretitenti Freeman, e na buokiira ma aekan 
kakaewnako Iesu Kristo ngkai ti kekeiaki ni 
kawakin ara berita aika tabu.


